
       پوختە
رەوشنبیری ب گشتی و  یە، گرنگیەكا مەزن ب بوارێ باژێرێن كوردستانێئێك ژ كەڤتنرین  ئاكرێ   

ب تایبەتی داییە، ژبەر هەبوونا رەوشنبیرێن گرنگ ل ڤی  رۆژنامەگەریێ خواندن و بوارێ  بوارێ 
پشتی  خواندن و رۆژنامەگەریێ كو مە تیشك یا ئێخستیە سەر بوارێ  باژێری، ئارمانجا ژڤی ڤەكولینێ

ب قوناغەكا گرنگ ل دیروكا ڤان هەردوو بواران 2003هەتا سالا  1991وهارا سالا سەرهەلدانا ب
 ئازاد بوونا باژێرێ  1991هەرە گرنگ یا سەرهەلدانا بوهارا سالا  دهێتە دانان، چونكی ئەنجامێ

چوونە د  خواندن و رۆژنامەگەریێ بوارێ  چەندێ  ، ژبەر ڤێژ دەستەلاتا حكومەتا عیراقێ ئاكرێ 
رۆژنامەگەری و ب  دزڤریت، بوارێ  چەندێ  هەلبژارتنا ڤی بابەتی بۆ وێ  غانەكا نی دا. هوكارێ قونە

 پێ نگیێگر  2003ـــ1991ل ناڤبەرا سالا  ئاكرێ  ل باژێرێ  ێركرنێپەروەردە و ف تایبەتی بوارێ 
 ل وێ  ێ پەروەرد نەهاتیە كو پەرتووك و ڤەكولین ل سەر نەهاتینە دروست كرن. سەبارەت بوارێ 

قوناغا گرنگ چ پەرتووك و ڤەكولین سەر نەهاتینە دروست كرن. و باراپتر كەسانێن رولێ ل 
، تەنانەت ئەو چووینە بەردلوڤانیا خودێ  یێ 1991هەبوو ل پشتی سالا  رێڤەبرنا پەروەردا ئاكرێ 

رم و ژوان وەربگماموستا نەبن ئەوێن من چاڤپێكەفتن ل گەل كرین، و من هەولدا زانیاریێن تەواو من 
 .بكەمە ڤەكولین، دا كارو چالاكیێن وان نەهێنە ژبیركرن 

 .ە ، رۆژنامەگەری ، ئاكرێ : رەوشنبیری ، پەروەرد كلیلێن ڤەكولینێ

 2003ــ1991ناحية التعليم و الصحافة في مدينة ئاكرى بين السنوات 

 جامعة دهوك / كلية التربية أساس ــ دهوك / قسم التاریخ
 : مریم سامي يحيى          د . صلاح محمد سليم الباحثة

miryamm921@gmail.com 
 الخلاصة   
یة  تعد مدینة ئاكرى )عقرة( واحدة من أقدم المدن في كوردستان، أهتمت هذه المدینة بالناح     

فین. لأن في هذه المدینة یوجد العدید من المثق الثقافیة عامة و ناحیة التربیة و الصحافة خاصة،
ذار الهدف من هذا البحث : كما سلطنا  الضوء على الناحیتین التربیة و الصحافة بعد الأنتفاضة أ

، و تعد هذه المرحلة مهمة في التاریخ التربیة و الصحافة، لأن من 2003الى سنة  1991سنة 
ینة ئاكرى من سلطة حكومة العراقیة و دخول هذه هو تحریر مد 1991نتائج انتفاضة أذار سنة 

الناحیتین في المرحلة جدیدة. سبب أختیار هذا الموضوع یرجع الى : ناحیة الصحافة و خاصة 
ف لم تلقى الاهتمام في المجال تألی 2003ــ1991التربیة و التعلیم في مدینة ئاكرى بین سنوات 

دور ادارة تربیة ئاكرى وافاهم الأجل بعد سنة الكتب و البحوث، وأغلب الاشخاص الذین قامو ب
ما عادا الذین التقیت بهم و حاولت جاهدا أن أجمع المعلومات منهم  و أضیفها في بحثي  1991

 هذا، لكي لا یضیع نشاطاتهم.
 الكلمات المفتاحیة : الثقافة ، التربیة ، الصحافة ، عقرة.

 

Education and the press in the city of akre between years1991_2003 

Miryam sami yahya             Dr : salah Mohamad salim 

University of Dohuk / College of Education Asas 

miryamm921@gmail.com 

 

  Abstract 

  Akre is one of the oldest cities in Kurdistan,this  city was interested in 

culture in general and education and journalism in particular, Because there 

are many intellectuals in this city. The goal of this research is as we 

highlighted the education and press after the uprising of march1991 until the 

year 2003 This stage is important in history of education and press  ,  Because 

one of the results of the 1991 uprising is to liberalize akre city from the 

authority of the Iraq government and entering a new phase. The reason for 

Choosing this subject is because the Education and press in the city of akre 

between the 1991 2003 ــ years did not receive attention in the field of books 

and research, And most of the people who played a role in managing the 

educational system in akre died after 1991 except those I met and I tried hard 

to collect information from them to add to this research so as not to miss 

their hard work.  

Keywords: The culture , Education , The press   , akre. 

 

 : پێشەكی
 ب ،ەنینگەز  كایەر یوشنبەر  ێكەهەگێخودان پ ،یە ێكوردستان ێ ر ێباژ    نینتر ەڤژ ك كێئ ێ ئاكر    

ییا دهێتە دانان، ب درێژاه ناڤەندا پێگەهاندن و گەشەدانا هزری و رەوشەنبیری یا دێرین ل كوردستانێ
ر دیروكا ڤی باژێری ب دەهان ناڤ و كەسایەتیێن مەزن و رەوشەنبیر و داهێنەر سەرهەلداینە، ژبە

و  پەروەردێ  بوارێ  ێن رەوشبیری داییە، ب تایبەتیڤی باژێری گرنگی ب بوار  خەلكێ چەندێ  وێ 
وەچەرخانەكا دیروكی ل دیروكا خواندن و  1991، هەروەسا سەرهەلدانا بوهارا سالا رۆژنامەگەریێ
ب تایبەتی دهێتە  ئاكرێ  ب گشتی و ل باژێرێ  كوردستانێ ل سەرانسەری باشورێ  رۆژنامەگەریێ

، ئێك ژ انێەفتین پشتی سەرهەلددەستك دانان، ژ ئەنجامی وان گورانكاریێن سیاسی ئەوێن كوردستانێ
 .بوو و رۆژنامەگەریێ رەوشنبیریا كوردی و بوارێن پەروەردێ  ئەنجامێن هەرە گرنگ ئازادبوونا بوارێ 

ب بوارێن هەرە گرنگ دهێتە  پەروەردە و رۆژنامەگەریێ هەلبژارتنا ڤی بابەتی : بوارێ  هوكارێ   
من تیشك ئێخستیە سەر  ەر كومەلگەهەكی، وی ماوەیێه رەوشنبیری یێ دانان، بۆ بلند كرنا ئاستێ

، ب قوناغەكا گرنگ ل 1991ل پشتی سەرهەلدانا بوهارا سالا  پەروەردە و رۆژنامەگەریێ بوارێ  یێ
دیماهیك هاتنا دەستەلاتا  دهێتە دانان، چونكی بوو ئەگەرێ  ئاكرێ  دیروكا ڤان دوو بوارا ل باژێرێ 

 پەروەردە و بوارێ  ، ئازاد بوونا وان هەردوو بوارا، هەروەسا بوارێ ئاكرێ  ل باژێرێ  حكومەتا عیراقێ
 هەلبژارتنا ڤی بابەت ئەوە كو بوارێ  چوو دقوناغەكا نی دا.ئێك ژ هوكارێن دی یێ رۆژنامەگەریێ
خو نەوەرگرتیە و گرنگی پێ  مافێ ئاكرێ  یا باژێرێ  پەروەردێ  و ب تایبەتی بوارێ  رۆژنامەگەریێ

ل سەر وان  من هەولدا ڤەكولینەكێ چەندێ  اتیە دان ل مەیدانا پەرتووك و ڤەكولینا، ژبەر وێ نەه
 .بوارا دروست بكەم

 ئارمانجا ژهەلبژارتنا ڤی بابەتی: ئاوردانەوەیەك ل وان هەمی كار و چالاكی و گورانكاریێن ل بوارێ   
، هەروەسا دیاركرنا رۆلێ 1991پەیدابووین پشتی سەرهەلدانا بوهارا سالا  و رۆژنامەگەریێ پەروەردێ 

 الاكیە ل سەر ئاستێكار و چالاكیێن وان كرین دوان بواراندا، چ ئەو كارو چ و رەوشنبیرێن ئاكرێ 

  .ب كومەل بن، دا رولێ وان رەوشنبیران نەهێتە ژبیركرن  كارێ  تاكەكەسی یان ژی ل سەر ئاستێ
ل ناڤبەرا سالا  پەروەردێ  : بەحسی بوارێ  ئێكێ ئەڤ ڤەكولینە ل دوو تەوەرا پێك دهێت. تەوەرێ   

دانا دكەت، كو پشتی سەرهەل رۆژنامەگەریێ : بەحسی بوارێ دووێ  دكەت. تەوەرێ  2003ــ1991
 .ئایە چەند گوڤار و نامیلكە پەیدابوون  1991بوهارا سالا 

: من ژێدەرێن جوراوجور یێن گرنگ ب  ڤەكولینێ سەبارەت ب ژێدەرێن من ب كارئیناین ل ڤێ  
كارئینایی، وەكو ئەرشیف و گوڤار و رۆژنامە و پەرتووك و چاڤپێكەفتن، كومن گەلەك مفا ژڤان 

 .ڤەكولینێ وەرگرت بۆ نڤیسینا ڤێ ژێدەرا
، چونكی پەروەردێ  :  كێمی ژێدەرا ل سەر ڤان بابەت، ب تایبەتی بوارێ  ئاریشەیێن ڤی ڤەكولینێ  

 چ ڤەكولین و پەرتووك ل سەرڤی بواری نەهاتینە دروست كرن، باراپتر من پشت ب چاڤپێكەفتنا بۆ 
 بەست. یێ ئاكرێ  گەهشتن ب زانیارێن پەروەردەییا باژێرێ 

 2003ــ1991ل ناڤبەرا سالێن  ئاكرێ  ل باژێرێ  پەروەردێ  : بوارێ  ئێكێ تەوەرێ 
 : أ ــ پەروەردە

و رویدانێن دویڤدا دەستكەفتنێن رەوشنبیری یێن مەزن پەیداكرن، ڤان  1991سەرهەلدانا بوهارا سالا  
گرنگیەك مەزن ب  سەرهەلدانێ كریە، پشتی فێركرنێ كارتێكرنا هەرە مەزن ل سەر بوارێ  رویدانێ

بەرز بوونا  ، هەروەسا بۆ ئەگەرێ كێم بوونا رێژا نەخوێندەواریێ هاتە دان، بۆ ئەگەرێ  خواندنێ بوارێ 
بەلێ (242صفحة ص، 2006)عقراوي، الطریق الى دولة الكردیة، ، رێژا دەست ڤە ئینانا باوەرناما ب هەمی ئاستان ڤە

گومان تێدا نینە كو دەستكەفتا هەرە گرنگ یا بزاڤا رزگاریخوازا گەلێ كورد ل سەرهەلدانا بوهارا 
 و ل سەرانسەری باشورێ  كوردی ل هەمی قوناغێن خواندنێ چەسپاندنا خواندنا ب زمانێ 1991

 ل باژێرێ  خواندنێ ،ب هەمان شێواز سەروبەرێ (38، صفحة ص2010،)گ.دهوك،  كوردستانێ
ل سالا  حكومەتا عیراقێ ژلایێ پەروەردێ  پشتی ڤەكێشانا دام و دەزگەهێن كارگێری و كەرتێ ئاكرێ 

 كوردی و خواندنا ب زمانێ پێنگاڤا هەرەمەزن هاتە ئەنجام دان، خواندن بوو ب زمانێ 1991
 .(2022)مفتي، دیماهیك هات  ئاكرێ  ێ عەرەبی ل باژێر 

 ئاكرێ  یا باژێرێ  پەروەردێ  ان دەستكەفتێن مەزن، ئاریشەیێن هەرە مەزن ل بوارێ سەرەرایی ڤ  
دكێم بوون، كو هەر هەمان قوتابخانە بوون ئەوێن ل  ئاكرێ  هەبوو، ژوانا رێژا قوتابخانان ل باژێرێ 

 ل باژێرێ هەولا زێدەكرنا رێژا قوتابخانا  هاتبوونە ڤەكرن، هەروەسا حكومەتا عیراقێ كەڤندا ل ئاكرێ 

هاتبوو دامەزراندن كو  1922یا كوران( ل سالا  یا ئێكێ نەدا، بۆ نموونە : قوتابخانا )ئاكرێ  ئاكرێ 

)رئاسة بلدیة عقرة،  ( قوتابیا دەوام لێ دكر199، كو )ئاكرێ  ئێكەمین قوتابخانە بوو ل باژێرێ 
هاتە دامەزراندن تایبەت بوو ب  ئاكرێ  انەكا دی ل باژێرێ قوتابخ 1936، هەروەسا ل سالا (2012

كو  بوو، (21، صفحة ص2006)دهوك گ.، ،للبنات(  ةعقر  ةیا كچان )مدرس كچان ڤە، ئەوژی قوتابخانا ئاكرێ 
ب  1957( قوتابیا دەوام لێ دكر، هەروەسا قوتابخانەكا دی یا ناوەندی ل ڤی باژێری ل سالا 100)

دواناوەندییەكادی  1960یا كوران( هاتە دامەزراندن، هەروەسا ل سالا  قوتابخانا )ناوەندییا ئاكرێ  ناڤێ
هاتە دامەزراندن و ب هەمان  یا كوران( قوتابخانا )دوواناوەندییا ئاكرێ  ب ناڤێ ئاكرێ  ل باژێرێ 

هەولا زێدەكرنا رێژا  دەت حكومەتا عیراقێ چەندێ  ئەڤە رامانا وێ  شێواز هەمی قوتابخانێن دی،
 .(2012)رئاسة بلدیة عقرة، نەدایە  1991ل بەری سالا  ئاكرێ  قوتابخانا ل باژێرێ 

سەر ب میلاكێن پەروەردەیا مووسل ڤە بوون، پشتی  1991ئەڤ هەمی قوتابخانە بەری سالا   
، و ئاكرێ  پەروەردەیا مووسل ژ باژێرێ  و پشتی ڤەكێشانا میلاكێ 1991سەرهەلدانا  بوهارا سالا 

ر، بەلێ بۆ پەیداك پەروەردێ  ڤالاتیەكا مەزن دبوارێ  ئاكرێ  نەبوونا چ رێڤەبەریێن پەروەدەیی ل باژێرێ 
رابوون ب  ، هندەك ماموستایێن باژێری ئاكرێ و رێڤەبرنا كاروبارێن پەروەردێ  ئاریشێ چارەسەكرنا ڤێ

 و چارەسەركرنا ئاریشەیێن پەروەردێ  رێڤەبرنا پروسەیا پەروەردێ  وێ  كو كارێ  پێك ئینانا لیژنەیەكێ
بوون، ئەو لیژنە هەر ل هەمان سالدا ب  ئاكرێ  پشتی ڤەكێشانا سازیێن پەروەردەیا مووسل ل باژێرێ 

  هاتە پێك ئینان، دەستەلات ب وێ  رێكا بەرەییا نیشتیمانی و ب رازەمەندیا رێڤەبەرییا پەروەردا دهوكێ
، ئەو لیژنە ژڤان كەسان پێك دهات هاتە دان بۆ رێڤەبرن و چارەسەر كرنا ئاریشەیێن پەروەردێ  لیژنێ

ئومێد مەحەمەد سالح ، مەحەمەد تەوفیق جەعفەر ، جەمالە دین  : مەولود جومعا ، فازل  یوسف ،
هەبوو، بەلێ ل  گرنگ د رێڤەبرنا كاروبارێن پەروەردێ  رولەكێ لیژنێ حەسەن و سابر حسێن، و وێ 

 وێ  هاتە پێك ئینان، یەكەیا سەرپەرشتیاران ل جهێ حكومەتا هەرێما كوردستانێ دەمێ 1992سالا 
ان، كو ژ چەند ماموستایێن سەرپەرشت پێك دهات، ئەوژی : شەوكەت ئەبو زێد هاتە پێك ئین لیژنێ

 پەروەردێ  ، مەولود جومعا ، سەعید رەمەزان و فازل یوسف، كو ئەڤ یەكە رابوو ب رێڤەبرنا كارێ 
 .(2022)ئوره مارى، لیژنا ماموستایا  ب هەمان شێوازێ  ئاكرێ  ل باژێرێ 

ل گەل  ل ناڤبەرا كاروبارێن پەروەردەییا ئاكرێ  و یەكەیا سەرپەرشتیاران زنجیرا پێكڤەگرێدانێئە 
بۆ رێڤەبەرییا  ب گەهاندنا ئاریشەیێن پەروەردەیا ئاكرێ  وێ  بوو، كارێ  رێڤەبەرییا پەروەردەیا دهوكێ

، ئێك ژوان (2022)پیرو، چارەسەركرن بوو  گەلەك ئاریشێن پەروەردێ  یەكێ ، وێ پەروەردەیا دهوكێ

 ئاریشێ ئاریشا زێدەبوونا پێدڤیێن قوتابخانا یێن رۆژانە، پێدڤیێن هەمەجور بوون، بۆ چارەسەكرنا ڤێ

پشكا پێدڤیێن  ) رێڤەبەریا پەروەردا ئاكرێ  هاتە پێك ئینان ب ناڤێ ئاكرێ  سازیەكا پەروەدەیی ل باژێرێ 
، هەرچەندە  ێن قوتابخانێن ئاكرێ مەزن هەبوو بۆ دابینكرنا پێدڤی سازیێ رولەكێ قوتابخانا(، كو وێ 

باش ئاریشا كێماسییا پێدڤیێن قوتابخانا چارەسەر بكەت، بەلێ نە  شیا تا ئاستەكێ سازییێ وێ 
دابین بكەت بەلێ بۆ هەر  پەرتووكا بۆ قوتابخانێن ئاكرێ  نشیاواتا چارەسەرییەكا بنەرەتی بوو، 

بۆ چار یان پێنج قوتابیان بوو، بەلێ ل گەل قوتابیەكی پەرتووكەك نەبوو، بەلكو هەر پەرتووكەك 
)رێدار، ثشكا ثیَدظییَن قوتابخانا ئیَكةم سازییا ژی چارەسەر بكەن  ئاریشێ بورینا دەمی شیان ڤێ

 .(28، صفحة ص2010ثةروةردةیي بوو ل ئاكرآ، ،
ب رێڤەچوو، هەتا دامەزراندنا رێڤەبەریا پەروەدا  یەكەیێ وێ  یێژلا پەروەردێ  كەرتێ ب ڤی شێوازێ   

ب تایبەتی پشتی دەست ب كاربوونا كابینا  ، پشتی دامەزراندنا حكومەتا هەرێما كوردستانێئاكرێ 
كو چەندین بریار دەرئێخستن ژ وان بریارا دامەزراندنا رێڤەبەریێن پەروەردەیی ل قەزایا، ئێك  سێیێ

، كو ئەڤ چەندە بوو 1997ل سالا  ئاكرێ  ( ل باژێرێ ندنا )رێڤەبەرییا پەروەردا ئاكرێ ژوان دامەزرا
پەیدابوو، ب  پەروەردەیا ئاكرێ  دا، كو بزاڤ و لڤینەكا باش دبوارێ  پەروەردێ  پێنگاڤەكا مەزن دبوارێ 

اتنە چارەسەر ه رۆژ بۆ رۆژێ  رێڤەبەریێ ئاریشەیێن پەروەردێ  ب رێكا دامەزراندنا ڤێ چەندێ  ڤێ
كرن، ب رێكا ئاڤاكرنا قوتابخانا و ڤەكرنا پەیمانگەها و دامەزراندنا ماموستایا و ڤەكرنا خولا، د 

پێنگاڤێن  2002و  2001هەتا سالێن  ئەنجامدا پشتی دەست ب كاربوونا رێڤەبەریا پەروەردا ئاكرێ 
( 87و ناوەندی و دگەل )( قوتابخانێن سەرەتایی 30مەزن هاڤێتن، ژوان پێنگاڤا ڤەكرنا پتر ژ)

 .(29، صفحة ص2002)محمد ،.، ، ى( قوتابخانێن د26قوتابخانێن دوو پۆلی، و نیژەنكرنا )
و دابین  پەروەردێ  گرنگ بۆ هاریكاری كرنا كەرتێ دی هەبوونا رێكخراوێن دەرەكی رولەكێ ژلایەكێ  

   هەبوو، ژوان رێكخراوا، رێكخراوا جیهانی كرنا پێدڤیێن وان و نویژەنكرنا قوتابخانێن ئاكرێ 
) UNESCO((i و دەوروبەر  ئاكرێ  ل باژێرێ  پەروەردێ  گرنگ د پشتەڤانی كرنا كەرتێ رولەكێ (

ل ڤی باژێری بكەت، ب  پەروەردێ  هەبوو، كو ئەو رێكخراوە شیا تا رێژەیەكا بەرچاڤ پشتەڤانیا بوارێ 
ەتا مە ئاماژە پێدایی ه هەبوو وەكی ل بەرێ  پەروەردێ  تایبەتی كو ڤی باژێری گەلەك ئاریشە دكەرتێ

چ سازیێن پەروەردەیی نەبوو، و كێم و كاسییێن هەرە مەزن د ژمارێن قوتابخانا و  1997سالا 
دابین كرن،  پەروەردێ  تا رێژەكا باش پێدڤیێن كەرتێ رێكخراوێ  پێدڤیێن قوتابیادا هەبوو، بەلێ وێ 

خانا وەكو رەحلە و تەباشیر پێدڤیێن قوتاب وەكو ئاڤا كرنا قوتابخانە و نیژەنكرنا قوتابخانا و دابین كرنێ

 .(2022)پیرو،  و پەرتوك ...هتد
 : ب ــ ماموستا

، ئاكرێ  یێن سەر ب رێڤەبەرییا پەروەردا مووسل ڤە ل باژێرێ  پەروەردێ  پشتی ڤەكێشانا میلاكێ  
 ئاكرێ  اپتر ماموستایێن باژێرێ نالەبار بوو، نەخاسمە بار  سەروبەرەكێ ل ئاكرێ  پەروەردێ  سەروبەرێ 

 ماموستایێن دەڤەرێ  پارێزگەها مووسل و دەوروبەرا بوون، هەر ل گەل ڤەكێشانا وان ب تنێ خەلكێ
دا، ژبەر كێم بوونا  پەروەردێ  . ئاریشا مەزن كەفتە دبوارێ (29، صفحة ص2002)محمد ،.، ،مان 

بۆ هەبوونا هندەك خەمخورێن  ژەیا ماموستایان، بەلێ دەوام نەهاتە راگرتن ، بەردەوام بوونا دەوامێرێ
هندەك ماموستایێن لیژنەیەك ل چەند ماموستایان  كری دەمێ ڤی باژێری دزڤریت، وەكو مە ئاماژە پێ

 ل باژێرێ  پەروەردێ پشتی ڤەكێشانا سازیێن  رێڤەبرنا پرووسەیا پەروەردێ  وێ  پێك ئینان كو كارێ 
 .(2022)ئوره مارى، بهێتە دان  بوو، داكو بەردەوامی ب پرووسا خواندنێ ئاكرێ 

لیژنا ناڤبری سەرپەرشتیا هەمی قوتابخانان دكر، ئێكەم ئاریشەیا قوتابخانا نەمانا ماموستایان بوو   
 ، هەرچەندە ژمارەكا ماموستایێن ل باژێری ئاكرێ پشتی ڤەكێشنا دام و دەزگەهێن حكومەتا عیراقێ

رەسەركرنا ئەو لیژنە رابوو ب چا چەندێ  هەبوون، بەلێ ب رێژەكا ئێكجار كێم بوون، ژبەر وێ 
ئاریشەیا كێم بوونا ماموستایا ل رێكا دامەزراندنا هەمی دەرچوویێن پسپورێن هەمەجور ل باژێری 

، واتا دەرچویێن پسپوریێن هەمەجور بوونە ماموستا، كو بۆ درێژە پێدانا پرووسەیا خواندنێ ئاكرێ 
انگەهێن بەشێن ژمێریاری و پسپوریا وان نە ماموستا بوو وەكو ئەندازیار و پارێزەر و دەرچویێن پەیم

 بەرامبەر كارێ  هاتنە دامەزراندن خوبەخش بوون و بێ ئەندازەیی و تەندروستی، ئەو ماموستا دەمێ
 ئاكرێ  بۆ قوتابیێن باژێرێ  خوە دكر، ئارمانجا وان یا سەرەكی و ئێكانە درێژی پێدانا پروسەیا خواندنێ

حكومەتا هەرێما  دەمێ 1992ماژە پێكری كو ل سالا و دەوروبەر بوو، هەروەسا وەكو ل پێشتر مە ئا
 یەكەیێ هاتە پێك ئینان، كو وێ  لیژنێ هاتە پێك ئینان، یەكەیا سەرپەرشتیاران ل جهێ كوردستانێ

)ئوره مارى، هەبوو  ئاكرێ  ل باژێرێ  مەزن د رێڤەبەرن و چارەسەكرنا ئاریشەیێن پەروەردێ  رولەكێ
2022). 

هاتنە چارەسەركرن، ب  ب چەندین پێنگاڤا و ب بورینا دەمی ئاریشەیێن پەروەردەیی ل ئاكرێ    
تایبەتی ئاریشەیا پركرنا میلاكا ماموستایان ب گەلەك رێكا، ئێك ژوان رێكا ڤەگوهاستن و هاتنا 

م بوونا ماموستایان ، داكو رێژەییا كێبۆ ئاكرێ  هەولێرێ  ژمارەكا زۆر یا ماموستایان ل باژێرێ 

. هەروەسا ئێك ژ رێكێن دی، رێكا ڤەكرنا خولێن (29، صفحة ص2002)محمد ،.، ،چارەسەربكەن 

، ئەوێن شیاندنا ماموستایان ب مەرەما پێگەهاندنا كادرێن زانستی و پركرنا بوشاتییێن میلاكا پەروەردێ 
خولان دا دكر دەرچوویێن پەیمانگەها و دەرچوویێن ئامادەیی پیشەیی و ئامادەیێن پشكداری دوان 

 .(109، صفحة ص2003)ره شید، ،زانستی و وێژەیی بوون 
 هەتا دەرچوویێن كولیژا ئەوێن نەپسپور بوون كو ببنە ماموستا وەكو ئەندازیاری و پارێزەر و  

گەلەكێن دی پشكداری دوان خولاندا دكر، پشتی خول دیماهیك هاتی دەرچوویێن وان خولا وەكو 
 هاتنە دامەزراندن، یێن پشكدار دوان خولا دا نە ب تنێ وێ  و دەوروبەرێ  ئاكرێ  ماموستا ل باژێرێ 

ژی پشكداری  وان و دەوروبەرێ  و هەڤلێرێ  دهوكێ و دەوروبەر بوون، بەلكو خەلكێ ئاكرێ  خەلكێ
 بدەن، بارودوخێ دكر، ئەڤە ژی رێك خوشكەر بوون بۆ پالدانا قوتابیان كو درێژی ب خواندنێ

و ئاریشەیا كێم بوونا رێژا ماموستایان هاتە  ئاكرێ  چوو ل باژێرێ  بەرەف پێشڤەچوونێ پەروەردێ 
ن، كو هەولا دامەزراندنا هاتیە دامەزراند چارەسەركرن ب تایبەتی پشتی رێڤەبەرییا پەروەردا ئاكرێ 

و دەوروبەر،  ئاكرێ  بۆ باژێرێ  ماموستایا زێدەكر ب رێكا ئینانا ماموستا دەڤەرێن دی یێن كوردستانێ
هاتیە كرن، ئەوژی  رێڤەبەریا پەروەردا ئاكرێ  هەرە گرنگ ژلایێ هەروەسا ئێك ژ پێنگاڤێن دی یێ

، وەكو پەیمانگەها پێگەیاندنا ماموستایان، كرێ ئا دامەزراندنا پەیمانگەهێن ماموستایان ل باژێرێ 
)ئوره مارى،  ئاكرێ  گرنگ ل زێدەكرنا رێژا ماموستایان هەبوو بۆ باژێرێ  رولەكێ پەیمانگەهێ كوڤێ

2022).  
 : ــ قوتابی ج 
پشتی سەرهەلدانا بوهارا سالا  پەروەردەیا ئاكرێ  كەرتێ وەكو پێشتر مە ئاماژە كری، كو بارودوخێ  

دەواما قوتابیان نەهاتە راگرتن، بەلكو  چەندێ  تووشی چەندین ئاریشەییا بوو، بەلێ ل گەل وێ  1991
بەری چارەنڤیسا ب هەبوونا ماموستایێن خەمخور رێك نەدا ئەو ئاریشە ببنە كوسپ و رێگر ل بەرام

 ئەو پێنگاڤێن ژلایێ چەندێ  بەهركرن، بەلكو بەرۆڤاژی وێ  نەهاتنە بێ قوتابییان، قوتابی ل خواندنێ
یان سال بۆ  هاتینە ئەنجام دان، رۆژ بۆ رۆژێ  سەرپەرشتیار و ماموستا و رێڤەبەرییا پەروەردا ئاكرێ 

، ئەوژی ب رێكا گرنگی دانا چارەسەركرنا (2022)پیرو، سالێ رێژا قوتابیان ل زێدەبونێ دا بوو 
، هەروەسا گهورینا هندەك یاسایان كو ل ئاریشەیێن قوتابیان، و دابین كرنا پێدڤیێن وان یێن خواندنێ

هاتنە ئەنجامدان، ئەوژی رێك دا  پەروەردێ  بەرژەوەندییا قوتابیان بوون، ژوان گورانكاریێن ل بوارێ 
 یان بۆ سالا سێیێ كو بشێن بۆ جارا سێیێ قوتابیێن دەرنەدچوون دووجارا یان دوو سالا ل پولەكێ وان

 ئەو بریارە نەبوو، دەمێ دەستەلاتدارییا حكومەتا عیراقێ بهێنە دهەمان قوناغ دا، چونكی ل ماوەیێ

بدەت، بەلكو ل  نێب خواند ماف نەبوو درێژیێ دووسالا ل پولەكێ قوتابیەك دەرنەچوو بۆ ماوێ 
 .(2022)ئوره مارى، بەهركرن  دهاتە بێ خواندنێ

لیژنەیا ماموستایان و یەكەیا سەرپەرشتیاران و رێڤەبەرییا  گشتی ئەو پێنگاڤێن ژلایێ ب شێوازەكێ 
و زێدەبوونا رێژا قوتابیا  خواندنێ هاتینە ئەنجام دان كارتێكرنەكا باش ل سەر بوارێ  پەروەردا ئاكرێ 

دا بوو هەرچەندە ل هندەك سالا  رێژا قوتابیا سال ب سالێ دزێدەبوونێ هەبوو، ل قوتابخانێن ئاكرێ 
رێژا قوتابیا كێمتر لێ دهات بەلێ نە ب رێژەكا مەزن و بەرچاڤ بوو، بەلێ جارەكادی پشتی هنگی 

 ( رێژا قوتابیا ل وان سالا ب ڤی رێژێ یا ئێكێ رێ رێژا قوتابیا زێدە دبوون، بۆ نموونە ل قوتابخانا )ئاك
 ( قوتابی بوون و سالا خواندنێ448رێژا قوتابیا ) 1991/1992 بوون : ل سالا خواندنێ

( قوتابی 448رێژا قوتابیا ) 1993/1994( قوتابی بوون، ل سالا 457رێژا قوتابیا ) 1992/1993
 1995/1996( بوون و ل سالا خواندنا 582ابیا )رێژا قوت 1994/1995 بوون، و ل سالا خواندنێ

 1997/1998( بوو، ل سالا 537رێژا قوتبیا ) 1996/1997( بوون و ل سالا 547رێژا قوتابیا )
( قوتابی بوون، ل سالا 656رێژا قوتابیا ) 1998/1999( قوتابیان بوو، و ل سالا 608رێژا قوتابیا )

( قوتابی بوون، ل 643رێژا قوتابیان ) 2000/2001( و ل سالا 779رێژا قوتابیان ) 1999/2000
(  قوتابی 716رێژا قوتابیان ) 2002/2003( قوتابی بوون، 700رێژا قوتابیان ) 2001/2002سالا 
 .(2005ــ1988)قید، بوون 

قوتابیان هاتە دان هەتا گەهشتە وی رادەیی بیر ل دامەزراندنا  هەروەسا گرنگی ب بارودوخێ   
بریار دا  رێڤەبەریا پەروەردەیا ئاكرێ  چەندێ  قوتابخانەكا سریانی بكەن بۆ قوتابیێن مەسیحی، ژبەر ڤێ

خواندن هەمی ب  ، ئەوژی قوتابخانا )تسامح( بوو، كوئاكرێ  ب ڤەكرنا قوتابخانا سریانی ل باژێرێ 
 رۆژ بۆ رۆژێ  سریانی بوو، ب دەرچوونا ڤان بریارا و ئەنجام دانا ڤان پێنگاڤا پرووسا خواندنێ زمانێ

)ئوره ب خواندنا خۆ بدەن  باش دچوو و پتر قوتابی هاتنە هاندان كو درێژەهیێ بەرەڤ ئاستەكێ
هەبوو، بۆ  و رێژەییا سەركەفتنێ خواندنێ ەمەزن ل سەر ئاستێ، كو كاریگەرییا هەر (2022مارى، 

باش دابوو،  بلند بوو و ل ئاستەكێ ئاكرێ  ل باژێرێ  رێژەیا سەركەفتنێ 2001ــ2000نموونە ل سالا 
و خواندنا ئامادەیا  %59بوو، و یا خواندنا نافنجی  %71,7ل خواندنا سەرەتایی  كو رێژا سەركەفتنێ

بوو، قوتابخانێن سەركەفتی یێن  %28,8ل خواندنا زانستی  بوو، و رێژا سەركەفتنێ %51,9وێژەیی 
( قوتابخانە ژ دەهێن 27) قوتابخانێن سەرەتایی ل پارێزگەها دهوكێ ل سەر ئاستێ ئاكرێ  باژێرێ 

 ( قوتابخانێن یەكەم ل قوناغا ناڤنجی4، و )( قوتابخانا ل پارێزگەها دهوكێ43یەكەم بوون ژ كۆما)
 بوون، دیسان سێ بوون، و ئێكەم و شەشەما پشكا زانستی هەر ژقوتابیێن ئاكرێ  ژ قوتابخانێن ئاكرێ 

بوون  هەر قوتابخانێن ئاكرێ  پارێزگەها دهوكێ قوتابخانێن ئێكەم یێن پشكا وێژەیی ل سەر ئاستێ
 .(29، صفحة ص2002)محمد ،.، ،

  :ــ خولێن پەروەردەیی بۆ ماموستا و قوتابییان د
چەندین خول بۆ  ئاكرێ  بۆ ماموستا و قوتابییان، ل باژێرێ  زانینێ بۆ مەبەستا بلندكرنا ئاستێ  

 :ماموستا و قوتابیان هاتنە ڤەكرن، ژ وان خولا
 : ــ خولێن شیاندنا ماموستایان1

ل پشتی سەرهەلدانا بوهارا سالا  پەروەردێ  وەكو مە ئاماژە پێكری كو ئاریشەیا مەزن دبوارێ     
مووسل و دەوروبەر، بەلێ  كێم بوونا رێژا ماموستایا بوو پشتی ڤەكێشانا ماموستایێن باژێرێ  1991

تایبەتی هاتنە چارەسەركرن ب  ب چەندین پێنگاڤا هێدی هێدی ب بورینا دەمی ئاریشەیێن پەروەردێ 
ئاریشەیا پركرنا میلاكا ماموستایا، ب رێكا ڤەكرنا خولێن شیاندنا ماموستایا ب مەرەما پێگەهاندنا 
كادرێن زانستی و پركرنا بوشاتیێن میلاكا پەروەردەیی، ئەوێن پشكداری دوان خولان دكر دەرچوویێن 

بوون پشتی خول دیماهیك  پەیمانگەها و دەرچوویێن ئامادەیی پیشەیی و ئامادەیێن زانستی و وێژەیی
دهاتی پشكدارێن وان خولا دبوونە ماموستا دهاتنە دامەزراندن، بۆ نموونە خول بۆ دەرچویێن پەیمانگەه 

 هاتە ڤەكرن بۆ ماوێ  1994ــ1993و دەرچوویێن پیشەیی و ئامادەییا زانستی و وێژەیی ل سالێن 
اموستا بوون،  پشتی دەرچوونا وان ژ ( م161خولێ ) شەش مەها، ژمارا ماموستایێن دەرچوویێن وێ 

)ره شید،  وان خولا ماموستا هاتنە دامەزراندن پاش هاتنە دابەشكرن ل سەر قوتابخانێن ئاكرێ 
 .(109، صفحة ص2003،
 : یێن سەربەخۆ ــ  خولێن فێربوونێ2
قوتابییا هاتە  ب رێكا ڤەكرنا خولێن بلندكرنا ئاستێ  ئاكرێ  قوتابییان ل باژێرێ  گرنگی ب ئاستێ  

بوون، بەلكو خولێن سەربەخۆ بوون، كو  خولێن سەر ب پەروەردێ  دان، و ئەو خولە نە ب تنێ
زانیاریێن گشتی بوو، ئێك  قوتابییا دبوارێ  ئارمانج د ڤەكرنا وان خولان گرنگیدان ب بلندكرنا ئاستێ

i))عەزیز عقراوی(ڤە ركرنا پیتێن لاتینی بوو ژلایێژوان خولا، خولا فێ i عزیز عقراوی  ئەو خولا ژلایێ(
ب گشتی، كو بۆ هەمی قوتابیێن سەرەتایی و ناوەندی  بۆ قوتابییێن ئاكرێ  1993هاتە ڤەكرن ل سالا 

ماف  بوو، هەتا بۆ گەنجێن دی ژی ئەوێن نەقوتابی ئاكرێ  و نێر باژێرێ  مێ و دواناوەندی بۆ رەگەزێ 

، ئەو خولە ل قوتابخانا و مفا وەرگرتنێ بكەن ب مەبەستا فێربوونێ خولێ دا پشكداریێ هەبوو دوێ 

خولێ دا  )سیپە یا كچان( دهاتە ئەنجام دان، رێژەكا باش یا قوتابیا و هەتا نە قوتابیا پشكداری ل وێ 
)یە حیا،  اتنە دیاركرن و سێیێ ه و دووێ  خولێ دەرچوویێن ئێكێ كر، پشتی دیماهیك هاتنا وێ 

2022). 
  : سەر رێڤەبەریا پەروەردا ئاكرێ  لبۆ قوتابیان یێن   ـــ خولێن هاڤینێ3
قوتابییا پتر هاتە دان، هەتا  گرنگیدان ب ئاستێ پشتی دامەزراندنا رێڤەبەرییا پەروەردا ئاكرێ   

وەربگرن، ب مەرەما  ل بێنڤەدانا هاڤینێ گەهشتە وی ئاستی پلان هاتنە دانان كو قوتابی مفایێ
ب رێكا ڤەكرنا  پەروەردەیی وان یێ گرنگی پێدان و پێشڤەبرنا ئارەزوویێن وان و گرنگی دان ب ئاستێ

 بۆ قوتابییان هاتنە ڤەكرن، ل باژیرێ  خولێن هاڤینێ خولێن هاڤینان، ل هەمی باژێرێن كوردستانێ
بوو،  ئاكرێ  باژێرێ  هاتنە ڤەكرن، كو ئێك بنگەه بۆ سەنتەرێ  ب هەمان شێواز خولێن هاڤینێ ئاكرێ 

باش یا قوتابییان پشكداری تێدا كر، هاتە ڤەكرن، كو ژمارەكا  1/7/2002ل بەروارا  ئاكرێ  بنگەهێ
( قوتابی بوون، ل سەر چار هوبان هاتنە دابەشكرن، رۆژانە بابەتێن )موزیك ، وێنە ، 147كو )

هەتا  ( سپێدێ 9نیگار ، كارێن دەستی ، وەرزش و زانیاریێن گشتی( دهاتنە گوتن، ل دەمژمێر )
، ئەوان خولا كارتێكرنەكا باش ل سەر ( ی نیڤرو، و رۆژا پێنج شەمبی بێنڤەدان بوو12دەمژمێر )

زانستی قوتابی دهاتنە   قوتابییا هەبوون بۆ بلندكرنا ئاست و ئارەزوویێن وان، ب شێوازەكێ
)ئاكرى، ل ئاكرآ بؤ یةكةم جار قوتابخانیَن پەروەردەكرن كو بشێن رولێ خۆ دناڤ جڤاكی داببینن 

 .(70، صفحة ص2002هاتنة ظةكرن، ،هاظینى 
 ئاكرێ  ــ دامەزراندنا پەیمانگەها ل باژێرێ  ه
 : ــ پەیمانگەها پێگەهاندنا ماموستایان ل ئاكرێ 1
ب پێنگاڤەكا دیروكی دهێتە دانان، ژبەر گرنگی و  ئاكرێ  ل باژێرێ  پەیمانگەهێ دامەزراندنا وێ   

 ب ماموستایان، هەروەسا ژبەر كێماسی د رێژەیا ماموستایان ل كەرتێ ئاكرێ  پێدڤییا باژێرێ 
دا ل سالا  دكابینا سێیێ حكومەتا هەرێما كوردستانێ چەندێ  پەروەردەیی ل ڤی باژێری، ژبەر ڤێ

ل  (105ـ104، صفحة ص2003)ره شید، ،دا  بریارا دامەزراندنا پەیمانگەهێ 1997/1998
بریارا ڤەكرنا )پەیمانگەها پێگەهاندنا  وەزارەتا پەروەردێ  1997/1998 سەرەتاییا سالا خواندنێ

 ، ئەو پەیمانگەها سەر ب رێڤەبەریا پەروەردا ئاكرێ  (1998)بەهادین، ا د ماموستایان( ل ئاكرێ 
 .(1998)تومارا، )شیمال ئەحمەد سالح( بوو  پەیمانگەهێ هاتە دامەزراندن، ئێكەم رێڤەبەرێ 

 ل سەر ئاستێ ، پروسەیا خواندنێنگەهێپەیما سەبارەت ب یاسایێن وەرگرتنا قوتابیا ل وێ   

دهاتنە وەرگرتن، و خواندن بۆ  پەیمانگەهێ ناوەندی ل وێ  دەرچویێن سێیێ وواتا بوو، پێگەهاندنێ
ثیَطةهاندن ( سالیَن 12)سیپە، ثةیمانطةها مةلبةندى یا ماموستایان ل ئاكرآ..)پێنچ سالان بوو  ماوێ 

ژبەر نەبوونا چ ئاڤاهیا  دەستپێكێ پەیمانگەهێ سەبارەت جهێ (10، صفحة ص2009و ئاظاكرنآ، ،
دەوام ل قوتابخانەكا سەرەتایی هاتە كرن، هەتا ئاڤاهییەك هاتیە تەرخان كرن بۆ  بۆ پەیمانگەهێ

ئێك پشك هەبوو ئەوژی پشكا  پەیمانگەهێ ەكرنا وێ ل سالا ڤ (1998)بەهادین،  پەیمانگەهێ
چەند پشكێن دی تێدا هاتنە ڤەكرن وەكو پشكێن:  2001ــ2000)پسپوریا گشتی( بوو، بەلێ ل سالێن 

، 2003)ره شید، ،كوردی و زانست و بیركاری. ژمارەكا بەرچاڤ ل قووتابیان هاتنە وەرگرتن  زمانێ
هاتینە وەرگرتن سال بۆ سالێ  پەیمانگەهێ . سەبارەت ب رێژا قوتابیا ل وێ (105ـ104صفحة ص
( قوتابی 35ژمارا قوتابیێن هاتینە وەرگرتن ب گشتی ) 1997دا بوو، بۆ نموونە : ل سالا  دزێدەبوونێ

ژمارا قوتابیا ب  1999( قوتابی بوون ، ل سالا 66ژمارا قوتابیا ب گشتی ) 1998بوون، ، ل سالا 
( قوتابی بوون ، ل 143رێژا قوتابیێن هاتینە وەرگرتن ) 2000( قوتابی بوون، ل سالا 85)گشتی 
)تومارا نمرین قوتابیان، ( قوتابی بوون 213رێژا قوتابیا ب گشتی هاتینە وەرگرتن ) 2001سالا 

 ( قوتابی بوون 203رتن)رێژا قوتابیێن هاتینە وەرگ 2003هەتا  2002، ل سالا (2001ـ1998
 .(2008ـ2002، 103)تومارا 

  : ئاكرێ  ل ــ پەیمانگەها تەكنییكی 2
و  خواندنێ ب بوارێ  و ل چارچوڤەیا پویتەدانا مەزنا حكومەتا هەرێما كوردستانێ ێ2000ل سالا   

زانستی یێن جودا جودا دا، پەیمانگەها تەكنیكی  خوادن شیان دبوارێ  و ژ بۆ ئاڤاكرنا كادرەكێ زانستێ
)صالح، ەزراندن هاتە دام ئاكرێ  زانستی و ئەكادیمی ل باژێرێ  وەكی ئێكەم سەنتەرێ  ئاكرێ 

ئەڤ  (10، صفحة ص2009ثةیمانطةها تةكنیكى یا ئاكرآ .. زانست و زانستبوونا تةكنیكى، ،
هاتە دامەزراندن، سەر ب )دەستەییا  ئاكرێ  ل باژێرێ  1/10/2000پەیمانگەهە ل رێكەفتی 

ب  پەیمانگەهێ دامەزراندنا ڤێ (2022)عبدالجبار، ثةیمانطةه، ، فێركردنی تەكنیكی/هەولێر(ێ
، چونكی پێدڤییەكا ئاكرێ  یە بۆ باژێرێ  دەستكەفتەكا مەزن و پربایەخا حكومەتا هەرێما كوردستانێ

هاتە ه پەیمانگە و دەوروبەری بوو، سەبارەت ب پشكێن هاتینە ڤەكرن دەمێ زانستی بۆ قوتابیێن ئاكرێ 
پێك دهات ئەوژی پشكا )سیستەمێن كومپیوتەری( بوو  ل پشكەكێ ب تنێ دامەزراندن ل دەستپێكێ

 .(24ـ23، صفحة ص10)ئاكرى، و

 ی یێ پەیمانگەهێژبو ئەكتیڤكرنا رولێ زانستی و پەروەدەی 2001/2002 بەلێ ل سالا خواندنێ  

وەزارەتا خواندنا بلند و ڤەكولینێن زانستی بریارا ڤەكرنا پشكەكا دی دا ئەوژی پشكا )كارگێری یاسایی(، 
 یێ ئێكە ژ دەڤەرێن كوردستانێ ژبەركو دەڤەرا ئاكرێ  2002/2003 هەروەسا ل سالا خواندنێ

ب ڤی بواری پشكەكا دی ل ژبەر گرنگی دان  و چاڤكانیێن ئاڤێ چاندنێ بەرنیاس دبوارێ 
)صالح، ثةیمانطةها تةكنیكى یا ئاكرآ ( بوو هاتە ڤەكرن ئەوژی پشكا )سەرچاڤێن ئاڤێ پەیمانگەهێ

 پەیمانگەهێ وێ  واتا رۆژ بۆ رۆژێ  (10، صفحة ص2009.. زانست و زانستبوونا تةكنیكى، ،
دی پەیمانگەها  زانستی و پەروەردەیی دا ب رێكا زێدەكرنا پشكان، ژلایەكێ گرنگیەكا مەزن ب بوارێ 

تەكنیكی شیا هەمی پێدڤییان بۆ وان پشكێن زانستی دابین بكەت، مینا دابینكرنا ماموستایان و تاقیگەه 
ەری و كەرەستێن پێدڤی بۆ قوتابیان، هەروەسا دابین كرنا و ئامێرێن كومپیوت و و هولێن خاندنێ

، صفحة 10)ئاكرى، ووو  ئاكرێ  باژێرێ  پشكێن نافخوویی بۆ قوتابیێن كور و كچ یێن دەرڤەیێ
 .(24ـ23ص
بوون، و  خودان بروانامێن بەكالوریوسێ سەبارەت ب ماموستایان، باراپتر ماموستایێن پەیمانگەهێ  

ب  چەندێ  ، بەلێ ل گەل ڤێل گەل هەبوونا رێژەكا كێم یا ماموستایێن خودان بروانامێن ماستەرێ 
وەكو  بۆ وانەگوتنێ ئینانە پەیمانگەهێ ماموستایێن باژێرێن دی یێن كوردستانێ بورینا ماوەیەكێ

اژێرێن مووسلێ، سەبارەت ب قوتابییان، قوتابیێن زۆربەی و هەتا یێن ب باژێرێن هەولێر و دهوكێ
گەرا   (2022)عبدالجبار، ثةیمانطةه، ، پەیمانگەهێ دهاتنە وەردگرتن ل وێ  باژێرێن كوردستانێ

ل  ب رێڤەچوو كو ژمارا دەرچوویان 2002ــ2001ل سالا  یا دەرچووێن پشكا كومپیوتەرێ  ئێكێ
گەرا  (2002ـ2001)تومار، ( قوتابیا پێك دهات كو هەمی دەرچووێن پشكا كومپیوتەری بوون 22)

هاتە ئەنجام دان كو  2002/2003ل سالا   یا دەرچوویێن پەیمانگەها تەكنیكی ئاكرێ  دوویێ
كچ و كور بوون، بروانا دبلوما ( قوتابیێن 60بوون كو ژمارا وان ) دەرچویێن پشكا كومپیوتەرێ 

ب  دەت كو سال بۆ سالێ رێژەیا قوتابیێن پەیمانگەهێ چەندێ  تەكنیكی وەرگرتن ، ئەڤەژی رامانا وێ 
)یاسین، ئاهةنطا دةرضووییَن ثةیمانطةهیَن تةكنیكى دهؤك و دابوو   هەردوو رەگەزاڤە دزێدەبوونێ

 .(12، صفحة ص2003رآ ریَظةضوو، ،ئاك
 

 2003ــ1991ل ناڤبەرا سالێن  ئاكرێ  ل باژێرێ  رۆژنامەگەریێ :  بوارێ  دووێ  تەوەرێ 
 : أــ روژنامەگەرییا بیستراو

 : كوردستان ــ ئاكرێ  ــ ئێزگەها دەنگێ1

پارتی دیموكراتی  (ێ9) ئێزگەهەكا گشتی یە، سەر ب لقێ كوردستان ــ ئاكرێ  ئێزگەها دەنگێ  

دەست ب پەخش   (FM) بۆ ئێكەم جار ل سەر شەپولا 25/1/1992كوردستان ڤەبوو، ل رۆژا 
بۆ ماوەیی  (71، صفحة ص2013)فندى، راطةهاندن، ،كر  كوردی ل دەڤەرا ئاكرێ  ب زمانێ كرنێ

 هاتنە دارێشتن، ژلایێ بەرنامێن وێ  چەندێ  هاتە ئەنجام دان، پشتی وێ  پەخشا تاقیكرنێ مەهەكێ
خۆ  كارێ  ئێزگەهێ دوو سالا ڤێ ئەڤ ئێزگەیە دهاتە ب رێڤەبرن، بۆ ماوێ  چەندین گەنجێن ئاكرێ 

 4/11/1994و ل رۆژا  زاخو، پشتی مەهەكێ كر، بەلێ پشتی هنگی هاتە ڤەگوهاستن بۆ باژێرێ 
ل  ئێزگەهێ ئێزگەهەكا دی هەر ل سەر هەمان شەپول هاتە دامەزراندن، هەروەسا سەبارەت جهێ

بوو، بەلێ ل رۆژا  ئاكرێ  باژێرێ  بوو، كو ل نیڤەكا سەنتەرێ  ئێزگەها بەرێ  هەمان بارەگایێ
 وێ  پەخشێ ندێ چە هاتە گوهرین، ب ڤێ (AM) بۆ شەپولا (FM) ژ شەپولا وێ  14/2/1997

 .(2022)رسول،  ئاكرێ  و دەوروبەرێ  گەهشتە باراپتر دەڤەرێن ئاكرێ  وێ  بەرفرەهتر لێهات، پەخشێ
( دەمژمێرا دهاتە پەخش كرن، بەلێ دیڤدا هاتە 6) ل پێشدا ماوەیێ پەخشكرنێ سەبارەت ب ماوێ    

ژڤان كەسان پێك دهات :  سەبارەت دەستەیا رێڤەبەرێن ئێزگەیێ ( دەمژمێرا،8) زێدەكرن بو ماوێ 
رێڤەبەری )كەمال رەمەزان( بوو  )تەقیەدین مەحەمەد ئەمین( بوو و جێگرێ  ئێزگەیێ ئێكەم رێڤەبەرێ 

)كەمال  1994هاتە دامەزراندن ل سالا  ئێزگەییا دووێ  و دهەمان دەمدا بێژەر بوو، بەلێ دەمێ
 2002ــ1999رێڤەبەری، ل سالێن  ر، )مەحەمەد سالح رەسول( بوو جێگرێ رەمەزان( بوو رێڤەبە

 2002رێڤەبەری، ل سالا  و )بەهزاد تەوفیق( بوو جێگرێ  ئێزگەیێ )جەمال عەبدولا( بوو رێڤەبەرێ 
 . (2022)رسول،  ئێزگەیێ )مەحەمەد سالح رەسول( بوو رێڤەبەرێ 

ژڤان كەسان پێك دهات : جوان فائیق عەبدولرەحمان ، سولاڤ  ئێزگەیێ رێن ڤێسەبارەت ب بێژە 
مام عوسمان ، روژهات شاكر عەبدال ، زەمرید تاهر مەلا ئال ، نیمال تاهر مەحەمەد ، ئەمیر 
یوسف و سولین تەیب عەبدولرەحمان. و )دلوڤان جەمیل رەمەزان و حەكیم حیكمەت بوتانی( 

بەرناما )رەمەزان مەحەمەد قادر و هەڤال رەمەزان( بوو، كارمەندێن دی  رێ پەیامنێر بوون. دەرهێنە
ژڤان كەسان پێك دهات : )شێرزاد سەلیم( تەكنیك كار بوو، )موحسن هەدیە الله(  یێن ئێزگەیێ

سەرپەرشت بوو، )رەجەب عەبدولا و كازم نەسرولا و سالم ئەنوەر( كارمەند بوون، )جوان  ئەندازیارێ 
 (2022)رسول، بوو  ئێزگەیێ بوو، )رەشید حەسەن مەحەمەد( نووسەرێ  ندا تەنیسقێتاهر( كارمە

 من ، پەیامێن نافخو  ژڤان بەرناما پێك دهات : سپێدە باش ووەلاتێ  سەبارەت ب بەرنامێن ئێزگەیێ

، گوتارا ئەڤرو ، ژ گولستانا جزیری و هەلبەستێن ئێڤاریان ئەڤە بەرنامێن روژانە (2021)ئاكرەیی، 

بوون، سەبارەت ب بەرنامێن هەفتیانە ژڤان بەرناما پێك دهات : سترانێن داخازكری ، رێبازا ئافرەتێن 

ابیان ، كوردی ، خەباتا  قوت شەهیدا ، ساخلەمی و ژیان ، ژ دەریایا كەلەپورێ  ، كاروانێ كوردستانێ
 .(2003ـ1992)ئەرشیف، ، گوتارا ئاینی ، گوڤارا رەوشنبیری و ژ رەوشا هزران  هەفتیێ مێهڤانێ

  : ــ تەلفزیونا كوردستان كەنالێ ئاكرێ 2
سەر ب پارتی دیموكراتی كوردستان ڤە بوو، ل رۆژا  تەلفزیونا كوردستان كەنالێ ئاكرێ    
 (177، صفحة ص2017)حسن، ، ئاكرێ  كریە ل باژێرێ  ەست ب پەخشكرنێد 1/5/1993

)كاروان ئاكرەیی( بوو،  تەلفزیونێ بوو، رێڤەبەرێ  ئاكرێ  باژێرێ  كەنالی ل نیڤەكا سەنتەرێ  بارەگایێ
)كەمال رەمەزان ئاكرەیی(  1997لێ ل سالا )توفیق سەلیم( بوو رێڤەبەر، بە 1994دیڤدا  ل سالا 
، گەلەك بەرنامە دهاتنە پەخشكرن ل وی كەنالی  كو (2021)ئاكرەیی، كەنالێ  بوو رێڤەبەرێ 

بەرنامێن هەمەرەنگ بوون، كو یێن رەوشنبیری ، ئاینی ، رەخنەیی ، ساخلەمی و هونەری بوون، 
)دیدار( كو  من( ، بەرنامێ )وارێ  )توج دبێژی( بوو و هەروەسا بەرنامێ ئێكەم بەرنامە، بەرنامێ

)دیروك( ژی دهاتە پەخشكرن، و دەنگ و  دیدارێن سیاسی و رەوشنبیری بوون، هەروەسا بەرنامێ
ئایین ، گوڤارا  وەرزش ، بەرنامێ ( جارا دهاتە پێشكەش كرن، و بەرنامێ4باس ل رۆژێدا )

زاروكان ، بەرنامێن كومێدی و ستران ژی دهاتنە پێشكەش كرن،  كو سترانێن  رەوشنبیری، بەرنامێن
دهاتە  كوردی ، توركی ، عەرەبی ، فارسی و ئینگلێزی بوون، شەفبێری ژی هەمی شەڤێ ب زمانێ

 .(2021)ئاكرەیی، پەخشكرن 
: ئەمیر فندی ، كەمال رەمەزان ، مەلیكا رەشید ، سەعید مەم و زینی  ژ كارمەندێن تەلفزیونا ئاكرێ   

، ئەمین بوتانی ، بوهار كەمال ، هەڤال ئەحمەد فندی ، عوسمان مەحەمەد ئەمین ، هوزان سەدیق 
ئەڤە بێژەر  ، لەیلا عەبدولغەنی ، عەلی یەحیا بوتانی ، شێخ موسا وەرمێلی و شەمال ئیسماعیل، كو

كەنالێ جەمال عەبدولا، موستەفا مەحەمەد سەعید ،  و نڤیسكار بوون، ژ كارمەندێن دی یێن ڤێ
موحسن هدیە موحسن ، سەربەست رەشید ، عەبدولرەحمان سەدیق ، مەسعود ئەحمەد ، غەریب 

ار و موستەفا ، مەحەمەد حسێن ئەحمەد ، مێهڤان سەدیق و هەڤال رەمەزان عەزو، كو ئەڤە تەكنیك
مونتاج و وێنەگر بوون، ژ كارمەندێت دی یێن ڤی كەنالی بەیبین شەعبان كەریم ، میرساد ئیبراهیم ، 

، صفحة 2005)ردینى، رؤذنامةطةرى، ،حیكمەت جەمیل ، ئەحمەد خەلیل و ئەحمەد عەزیز 
 .(74ص

 :رۆژنامەگەریی ب ـــ بوارێ 

ب قوناغەكا گرنگ دهێتە دانان، چونكی پەیڤا كوردی ئازاد بوو دیوارێن  وناغا پشتی سەرهەلدانێق   

داگیركەران ل بەر پێشڤەچوونا رۆژنامەگەریا كوردی هاتنە هەرفتن، سانسوری ل سەر رۆژنامە و 
ا كوردی ب قوناغا سەرهەلدانا رۆژنامەگەری قوناغا سەرهەلدانێ چەندێ  گوڤارێن كوردی نەما، ب ڤێ

، 1994)توڤی، طةریانةك دناظ دیروكا روذنامةطةریا كوردى دا، ،و بەردەوام بوونا وێ دهێتە دانان 
كەفتە دقوناغەكا نوی دا،  1991ل سالێن پشتی سالا  رۆژنامەگەریێ . بوارێ (43صفحة ص

)سەرنڤیسەر، كاروان ئاكرةیي و سآ ثرسیار، و جور پەیدابوون هژمارەكا رۆژنامە و گوڤارێن جورا 
ب گشتی  ئەو گورانكاریێن سیاسی ئەوێن ل هەرێما كوردستانێ. (46، صفحة ص1998،

هەبوو، چونكی ب  ئاكرێ  روویدایین، وان گورانكاریێن سیاسی كارتێكرنەكا هەرە مەزن ل سەر باژێرێ 
دیماهیك هاتنا  ڤە هاتە گرێدان، بوو ئەگەرێ  ب پارێزگەها دهوكێ كارگێری ئاكرێ  لایەنێ

 ل سەر ڤی باژێری، كو ئەڤ قوناغە ب قوناغا گەشەسەندنا بوارێ  دەستەلاتدارییا حكومەتا عیراقێ
گوڤار ونامیلكە دەرئێخستن، گەلەك  دهێتە دانان، رەوشنبیرێن ئاكرێ  ئاكرێ  ل باژێرێ  رۆژنامەگەریێ

  :پێك دهێن ژوان گوڤار و نامیلكا ل ئەڤێن خوارێ 
 : ــ گوڤارا پیرس1
گوڤارا پیرس گوڤارەكا رەوشنبیری یا گشتی  و سەربەخۆ بوو، هەیڤانە دهاتە بەلاڤ كرن، هەژمارا   

زەك بۆ رەوشنبیرێن هاتە وەشاندن، كو بوویە ئامرا 1991سالا یا گوڤارا پیرس ل مەها گەلاڤێژێ  ئێكێ
كومەكا  كو بابەت و مژارێن خۆ یێن هەمە رەنگ تێدا بەلاڤ بكەن. ئەڤ گوڤارا ژلایێ دەڤەرێ 

ب دەستی هاتیە نڤیسین و كوپیكرن و  هاتبوو دەرئێخستن، هەژمارا ئێكێ ئاكرێ  رەوشنبیرێن باژێرێ 
ل  گوڤارێ  نڤیسەرێن ڤێ ئێكێبەلاڤكرن، هەژمارێن دیڤدا ب رێكخستی تر هاتیە نڤیسین، ل هەژمارا 

داخوازیەك تێدا نڤیسیە كو تێدا هاتبوو هیڤیدارین ژ هەمی خواندەڤانێت هێژا  گوڤارێ  سەر بەرگێ
دا بكەن ب رێكا نڤیسینێن خۆ و ب هەمی بابەتێن خۆڤە، بۆ ئارمانجا پێش  گوڤارێ  دڤێ پشكداریێ

گوڤارێ دا بەلاڤ دكرن ناڤێن خۆ ل سەر  ێنڤیسەرا بابەت دڤ ، بەلێ دەمێگوڤارێ  ئێخستنا ڤێ
بابەتێن خۆ نەنڤیسی بەلكو ناڤێن نەپەنی و نەهێنی سەر بابەتێن خۆ نڤیسینە، ئەوژی ژبەر ترسا 

 جوگرافی ڤە یا نزیكی باژێرێ  ژلایێ ئاكرێ  چونكی باژێرێ  دەزگەهێن ئەمنی یێن حكومەتا عیراقێ
، 2020)تەموو، دیروكا رؤذنامةظانى، ،ن خۆ ل سەر بابەتا نەنڤیسی نڤیسەرا ناڤێ چەندێ  مووسلێ یە، ژبەر وێ 

ژ وان كەسێن د گوڤارا پیرس كار كریە : حیكمەت مەلا یاسین ، مەحەمەد سەعید  (25ـ24صفحة ص
ئیسماعیل ، ئازاد دارتاش ، ئەنوەر عەبدلكەریم ، مستەفا مەلا سەلیم ، ئەلند ئاكرەیی ، شەمال 

خوشنڤیس )وەعەد عەزیز و  ،  ئەڤ گوڤارە ژلایێ (66، صفحة ص2012)حسن، ،شەعبان و رزگار رەشید 

 .(27، صفحة ص2020)تەموو، دیروكا رؤذنامةظانى، ، مەحەمەد سالح رەسول( دهاتە نڤیسین و ئامادەكرن 
 ــ بەلاڤوكا )الانصات( :2  
 25/12/1992ل رۆژا  بەلاڤوكەكا رۆژانە بوو، تایبەت بوو ب دەنگ و باسان ڤە، هەژمارا ئێكێ  

پشكا راگەهاندنا لێژنا  دەركەفتییە، روژانە ب هەردوو زمانێن كوردی و عەرەبی ژلایێ ئاكرێ  ل باژێرێ 
، صفحة 2013)تە نیا، رابةرى رؤذنامةطةرى، ،نافخوویا پارتی دیموكراتی كوردستان دەردچوو 

هاتیە دان،  پارتی دیموكراتی كوردستان بەردەوامی پێ (ێ9) لقێ ژلایێ چەندێ  پشتی وێ  (274ص
ئەڤ بەلاڤوكە ب سەرپەرشتیا ڤان كەسان بوویە )عەبدولسەمیع رەجەب شعبان و نەوزاد مەحەمەد 

ە یا تایبەت بوو ب دەنگ وباسێن روژانە، رۆژانە دهاتنە بەرهەڤكرن، رەجەب(، ژبەركو ئەڤ بەلاڤوك
 ژ وێ  دهاتنە بەلاڤ كرن، هژمارا دووماهیێ ل سەر نڤیسنگەه و بەش و ئورگانێن لیژنا ناوچا ئاكرێ 

 .(31ـ30، صفحة ص2020ا رؤذنامةظانى، ،)تەموو، دیروك دەركەفتییە ێ1994ل نیسانا  بەلاڤوكێ
  :ــ هەفتیناما ئاكرێ 3
دهاتە دەرئێخستن،  رەوشنبیرییا ئاكرێ  نامیلكەكا رەوشنبیری بوو  ژ پال مەلبەندێ  هەفتیناما ئاكرێ   

، صفحة 2012)حسن، ،هاتیە دەرئێخستن  ئاكرێ  ل باژێرێ  1992 ئێكەم ژمارە ل چرییا دووێ 
دا دهاتنە  بەلاڤ كرن  هەفتینامێ كو ژ هەشت بەرپەران پێك دهات، ئەو بابەتێن دوێ  (71ص

بابەتێن سیاسی و رەوشنبیریا گشتی بوون، ب هەردوو زمانێن كوردی و عەرەبی دهاتنە بەلاڤ كرن، 
دا بەلاڤ دكرن، بەلكو نڤیسەرێن هەمی  بابەت ل هەفتیناما ئاكرێ  نڤیسەرێن ئاكرێ  نە ب تنێ

 ( دوماهیك ژمارا وێ 8دا دكر، ژمارە ) هەفتینامێ ب بابەتێن خۆ پشكداری دڤێ رێن كوردستانێباژێ
 هاتە راوستاندن، سەبارەت ستاڤێ هەفتینامێ وەشانا وێ  1993بوو، ل دوماهییا سالا  هەفتینامێ
رەیی ، ژ ڤان كەسان پێك دهات : حیكمەت مەلا یاسین ، ئازاد دارتاش ، شەمال ئاك هەفتینامێ

  تایپ و دیزاینێ مەحەمەد سەعید عەبدولكەریم ، ماجد ئەحمەد ، ئەمیر فندی و خسرو فارس، كارێ 
)تەموو، دیروكا رؤذنامةظانى،  )كەیفەت عەبدولا و ئەمیر فندی و گوهدار رێكانی( دهاتە ئەنجام دان ژلایێ

 . (35ـ34ص ، صفحة2020،
 : ــ گوڤارا بیاڤ4
هاتیە بەلاڤ كرن، ئەو گوڤارە ل ژێر 1999گوڤارا بیاڤ گوڤارەكا هزری رەوشنبیریە، ل زستانا   

 )بیاڤ گوڤارەكا هزری رەوشەنبیری یە هزرێن جودا هەمبێز دكەت، بزاڤا رەوشنبیری ل ئاكرێ  دروشمێ

 دهاتە چاپكرن و بەلاڤەكرن  مەهان جارەكێ سێ دەردئێخیت(، گوڤارا بیاڤ گوڤارەكا وەرزی بوو ل

ل سەر  گرنگی دا ب ڤەكولین و دیف چوونێ گوڤارێ  . وێ (40ـ36، صفحة ص2020)تەموو، دیروكا رؤذنامةظانى، ،
رەخنەیی تەماشایا  ئازاد و دیدەكێ كومەكا مژارێن گرێدایی ب تێكستا كوردی، نڤیسەرا ب ئاوایەكێ

تێكستێان دكر، هەولدایە ل هەمی مارێن خۆ فایلین تایبەت ل سەر مژارێن جودا جودا بهێنە ڤەكرن 
 نڤیسەرێن وێ  گوڤارێ   كو تایبەت بوون ب پرسێن سیاسی  و هزری و نەتەوەیی، ب رێكا وێ 

، 2010)سەرنڤیسكار، بیاظ ب ضل ذماران، ،قوناغێن بگونجینن  هەولدایە خۆ دگەل پێدڤیێن وێ 
 .(151صفحة ص

دزڤریت د وی دەمی دا چ گوڤارێن هزری  چەندێ  بۆ وێ  گوڤارێ  هەروەسا بیروكەیا دەرئێخستنا ڤێ  
گشتی بوون، هەروەسا ل دەڤەرا بادینان نەبوو، پرانیا وان گوڤارێن هەبین یێن سیاسی و ئەدەبی و 

 نەبوونا چ گوڤارا ل وی دەمی كو هەلگرێن هزرێن جیاوازبن، لەوما ئەو هوكارە هەمی بوونە ئەگەرێ 
بەلاڤ نە  گوڤارێ  بابەت ل ڤێ نڤیسەرێن ئاكرێ  ، ب تنێدەستەیا وێ  ژلایێ گوڤارێ  دەرئێخستنا ڤێ

بوو، كو  یر و هزرڤانێن كوردستانێدكرن، بەلكو گوڤارا بیاڤ گوڤارا هەمی نڤیسەر و رەوشەنب
 گوڤارێ  ب بابەت و مژارێن خۆ یێن جیاواز بەرپەرێن ڤێ نڤیسەر و رەخنەگرێن كوردستانێ

 .(41ـ40، صفحة ص2020)تەموو، دیروكا رؤذنامةظانى، ، هەمبێزدكرن 
كەسان پێك دهات : كاروان ئاكرەیی ، فەرهاد پیربال ، نەجدەت ئاكرەیی  ژڤان شیرەتكارێن گوڤارێ   

ئیمتیازا  )د.حەمید ئاكرەیی( بوو، ل دیڤدا خودانێ گوڤارێ  و ئەحمەد قەرەنی، خودان ئیمتیازا وێ 
 )ئازاد دارتاش( بوو، سكرتێرێ  گوڤارێ  وێ  ، سەرنڤیسەرێ )كاروان ئاكرەیی( بوو هەتا ژمارا دیماهیكێ

هاتە گوهرین و  نڤیسینێ ( سكرتێرێ 18)ئەمین بوتانی( بوو،بەلێ ل ژمارە ) دەستپێكێ گوڤارێ  وێ 
وەكو مە ئاماژە پێدایی كو  نە  گوڤارێ  ،  سەبارەت نڤیسەرێن ڤێ)نەریمان تالب( بوو سكرتێرا نڤیسینێ

بەلكو گەلەك نڤیسەر و  گوڤارێدا كریە، ب بابەتێن خۆ پشكداری دڤێ ئاكرێ  نڤیسەرێن باژێرێ  ب تنێ
گوڤارێدا پشكداری كرییە،  ب بابەت و مژارێن خۆ د بەرپەرێن ڤێ رەوشنبیر و هزرڤانێن كوردستانێ

دەستەیا نڤیسەرا ژڤان كەسان پێك دهات : ئەمین بوتانی ، ماجد ئەحمەد ، ئەمیر فندی ، جەمال 
ئاكرەیی ، نەجات حەمید ،  عەبدولا ، مستەفا سەلیم ، عەبدال نوری ، بەشیر مزیری ، شەمال

)تەموو،  نەریمان تالب ، عەبدال نوری ،  ئیدریس شێخ شەرەف ، شوان مەحەمەد و عوسمان باشقالی

 .(38ـ36، صفحة ص2020دیروكا رؤذنامةظانى، ،
  : ــ نامیلكا كانیـ5

پشكا  كو ژلایێ تایبەت بوو ب پەیمانگەها پێگەهاندنا ماموستایان ئاكرێ نامیلكا كانی نامیلكەكا   

)شەمال ئەحمەد( بوو،  نامیلكێ هاتبوو دەرئێخستن، سەرپەرشتیا گشتی یا وێ 2002كوردی ل سالا 
)خالد حاجی و صباح یاسین( برێڤەدچوو، هزر و بەرهەڤكرن و دەرئێخستن   و رێڤەبرنا كاری ژلایێ

رەشید و وەعەد عەزیز( بوو، و )سەلاح نورەدین و مرعان عەبدولوەهاب و رەعەد  )رژیار ژلایێ
( لاپەران پێك دهات، كو تێدا 62رادبوون، ئەڤ نامیلكە ژ ) نڤیسینێ هاریكارێ  مەحەمەد( ب كارێ 

( لاپەران ب 15نزیكی ) گوتارێن ماموستایان  و قوتابیان دهاتنە بەلاڤكرن، ل دیماهیكا نامیلكێ
پشكا زانست و  2002ل سالا  نامیلكێ عەرەبی بابەتێن هەمەرەنگ دهاتنە بەلاڤكرن، ژبلی ڤێ زمانێ

 لێ هاتە بەلاڤ كرن  )رۆناهی( دەرئێخست، بەلێ ئێك ژمارە ب تنێ بیركاری نامیلكەكادی ب ناڤێ

 .(53ـ52، صفحة ص0202)تەموو، دیروكا رؤذنامةظانى، ،
  دەرئەنجام 
كاریگەرە راستەوخۆ  1991پشتی سەرهەلدانا بوهارا سالا  كوردستانێ باشورێ  سیاسی یێ بارودوخێ  

هەبوو، گرنكترین ئەو  ئاكرێ  ل باژێرێ  رۆژنامەگەریێ و بوارێ  پەروەردە و فیركرنێ ل سەر بوارێ 
 : پێك دهێت ل ڤان خالێن ل خوارێ  ڤەكولینێ ل ڤێ ئەنجامێن ئەز گەهشتیمێ

چوو دقوناغەكا نی دا،  1991ل پشتی سەرهەلدانا بوهارا سالا  ئاكرێ  ل باژێرێ  پەروەردێ  ــ بوارێ 1
، ل ژێر دەستەلاتا حكومەتا عیراقێ ئاكرێ  ئازادبوونا باژێرێ  1991ئەنجاما سەرهەلدانا بوهارا سالا 

عەرەبی هاتە  هەبوو، خواندنا ب زمانێ پەروەردێ  ەوخۆ ل سەر بوارێ كارتێكرنا راست چەندێ  ڤێ
 ، هەرچەندە هندەك ئاریشە ل بوارێ كوردی ل هەمی قوناغێن خواندنێ گورین بۆ خواندنا ب زمانێ

و  ، بەلێ ماموستائاكرێ  پەروەردا مووسل ل باژێرێ  پەیدابوون پشتی ڤەكێشانا كەرتێ پەروەردێ 
گرنگ هەبوو ل چارەسەركرنا وان ئاریشا و رێڤەبرنا پرووسەیا پەروەردا  رولەگێ كرێ سەرپەشتیارێن ئا

 پتر بایەخ ب بوارێ  رێڤەبەریێ ، ڤێ1997ل سالا  هەتا دامەزراندنا رێڤەبەرییا پەروەردێ  ئاكرێ 
خولێن  نا پەیمانگەها و ڤەكرنادا، وەكو ڤەكر  ب رێكا ڤەكرنا سازیێن پەروەردێ  و فێركرنێ پەوەردێ 

 .تایانرەوشنبیری و خولێن شیاندنا ماموس بلندكرنلا ئاستێ
ب هەمان شێواز  1991ل پشتی سەرهەلدانا بوهارا سالا  ئاكرێ  ل باژێرێ  رۆژنامەگەریێ ــ بوارێ 2

پەیدابوو، چونكی بوو  ئاكرێ  ل باژێرێ  چوو د قوناغەكا نی دا، وەرچەرخانەك ل دیروكا رۆژنامەگەرێ 
 و هەروەسا بوو ئازاد بوونا بوارێ  رۆژنامەگەریێ ل سەر بوارێ  مانا سانسوریێنە ئەگەرێ 

، هەروەسا ئاكرێ  پەیدابوونا ئێزگە و كەنالێ تەلفزیونی ل باژێرێ  ، و بوو ئەگەرێ رۆژنامەگەریێ

گەلەك  هاتنە دەرئێخستن، رەوشنبیرێن ئاكرێ  ئاكرێ  رەوشنبیرێن باژێرێ  ژمارەكا گوڤار و نامیلكا ژلایێ

دیت، ب رێكا بەلاڤ كرنا بابەتێن ئەدەبی و هونەری و  رۆژنامەگەریێ مفا ل پێشڤەچوونا بوارێ 
رەوشنبیری بۆ  جڤاكی ل ناڤ ڤان گوڤار و نامیلكا، كوڤان بوارا رول ل پێشڤەچوون و بلندكرنا ئاستێ

 ب گشتی هەبوو. ئاكرێ  خەلكێ
 

                                                             
(i)  و زانست و رەوشەنبيریێ ئەڤ رێكخراوە رێكخراوەكا نەتەوەييا ئێكگرتييە، كو رێكخراوەكا تايبەت ب پەروەردێ ،

هاتيە پێك ئينان توشی كێشەيێن مەزن بوو كو  حكومەتا هەرێما كوردستانێ دەمێ 1991پشتی راپەرینا بوهارا 
بەر بوو، ژبەر وان كارەساتێن توشی گەلێ كورد بی نەشيا چارەسەربكەت، پێدڤی بوو ب هاریكاریا دەولەتێن دەورو 

گەلەك رێكخراوێن )انسانی( مروڤی يێن نەحكومی يێن جيهانی پشتەڤانی و  چەندێ  ، ژبەر وێ 1991بەری سالا 
، 1997)امين،  بۆ پتر پێزانين بنێرە (UNESC) كر، ئێك ژوان رێكخراوا رێكخراوا هاریكاریا حكومەتا هەرێمێ

 . (125ــ89صفحة 
 

(i i)پلا  چەندێ  كوليژا لەشكریە و پشتی وێ  ، دەرچوویێئاكرێ  ل باژێرێ  1924سالا  عەزیز عقراوی : ژدايك بوویێ
 ئەركانێ، و ب پلا هاتە وەرگرتن ل كوليژا ئەركانا عيراقێ 1954، ل سالا عيراقێ ئەفسەر وەرگرت ل لەشكرێ 
مەكتەبا  بوو ئەندامێ 1964پەيوەندی ب شورەشا كوردی كر و ل سالا  1962لەشكری دەرچوو،  ل سالا 

ل پارتی ديموكراتی كوردستان جودابوو، ل گەل هندەك  1973سياسی يا پارتی ديموكراتی كوردستان، ل سالا 
 ژلايێ 1974ی كوردستان پێك ئينا، ل سالا پارتی ديموكرات كادێرێن ژ پارتی جودابين، پارتەكا دی هەر ب ناڤێ

رەڤی و  ل دەستەلاتا حكومەتا عيراقێ ، بەلێ پشتی ماوەيەكێدەولەتێ عقراوی ئاكرەيی كرە وەزیرێ  حكومەتا عيراقێ
 .(421، صفحة 2013)الزبيدي،  بۆ پتر پێزانين بنێرە .چوو بەر دلوڤانيا خودێ  1998چوو سوریا، ل سالا 

 ليستا ژێدەرا
 أ ــ ئەرشيف

: تومارا نمرێن قوتابيان ب گشتی ل  پەيمانگەها پێگەهاندنا ماموستايان  ل ئاكرێ  ــ ئەرشيفێ .1
 .(، تومارا هەلاویستی2001ــ1998، ل سالێن ناڤبەرا )پەيمانگەها ماموستايان ل قەزا ئاكرێ 

ێن نافبەرا ( يا نمرێن قوتابيا ل سال103)  ماموستايان : تومارا ژماراپەيمانگەها پێگەهاندنا  ــ ئەرشيفێ .2
  .(، تومارا هەلاویستی2008ــ2002)

: رابەری توماری گشتی يا پەيمانگەها  پەيمانگەها پێگەهاندنا ماموستايان ل ئاكرێ  ــ ئەرشيفێ .3
 .، هەلاویستی1998ل سالا  پێگەهاندنا ماموستايان ل ئاكرێ 

 .2005ــ1988، قەيدا سالێن يا ئێكێ وتابخانا ئاكرێ ق ــ ئەرشيفێ .4

مەحەمەد صالح رەسول ل ناڤبەرا  يا هاتيە پاراستن ژلايێ  كوردستان ـ ئاكرێ  ئێزگەيا دەنگێ ــ ئەرشيفێ .5
 ..ئاكرێ  ل باژێرێ  29/3/2022( ل رۆژا 2003ــ1992سالێن )

اپورتا ر ، 2001/2002تومارا دەرچوویێن سالا :  ی/ئاكرێ پشكا تومارا پەيمانگەها تەكنيك ــ ئەرشيفێ .6
 .يا پەيمانگەها تەكنيكی پشكا كارگێرێ 
 ب ــ گوڤار و رۆژنامە

 : ــ گوڤار1
ۆی بۆ يەكەم جار قوتابخانێن هاڤينی هاتنە ڤەكرن" ، گوڤارا ئاس ، "ل ئاكرێ  ــ راگەهاندنا پەروەردا ئاكرێ  .1

 .2002، هەولێر، ئابی  22پەروەردەيی ، ژمارە 
،  20ژمارە  " ، گوڤارا ئاسوی پەروەردەيی ،ـ رزگار رەشيد ، "پەيمانگەها پێگەهاندنا ماموستايان ل ئاكرێ ـ .2

 . 2003هەولێر ، حوزەيرانا 
 يا شياندنا مامۆستايان هاتە ڤەكرن" ، گوڤارا ئاسۆی پەروەردەيی ، خولا شەشێ ــ رزگار رەشيد، "ل ئاكرێ  .3

 .2002، هەولێر ، ئابی  22ژمارە 
،  1ژمارە  "، گوڤارا رێدار ،ـ رێدار ، "پشكا پێدڤيێن قوتابخانا ئێكەم سازیيا پەروەردەيی بوو ل ئاكرێ ـ .4

 .2010، ئادارا  پەروەردەيا ئاكرێ 
 ێ چریا دوو 1، دهوك ،  47پرسيار" ، گوڤارا گازی ، ژمارە  ــ سەرنڤيسەر، " كاروان ئاكرەيی و سێ 19

1998 . 
، هەولێر،  40اران، هەمبێزا هزرێن جياوازدكەت" ، گوڤارا بياڤ ، ژمارە ــسەرنڤيسكار، "بياڤ ب چل ژم .6

 .2010ئوكتوبەرا
"، گوڤارا ( سالێن پێگەهاندن و ئاڤاكرنێ12..)ــ سيپە ، "پەيمانگەها مەلبەندی يا ماموستايان ل ئاكرێ  .7

 .2009 ، چریا ئێكێ ، ئاكرێ  4سيپە ، ژمارە 
 5ە ، ژمارە .. زانست و زانستبوونا تەكنيكی" ، گوڤارا سيپ يا ئاكرێ  ــ شڤان صالح ، "پەيمانگەها تەكنيكی .8

 . 2009 ، دهوك ، چریا دووێ 
 .2010 ا ئێكێ، دهوك ، چری 32دهوك ، "خواندنا كوردی ل دەڤەرا بادينان" ، گوڤارا دهوك ، ژمارە  .ــ گ 20

وك ، ، ده 32مارە ژ ارا دهوك ، " ، گوڤدهوك ، "يەكەمين خواندنگەها سەرەتايی يان كچان ل ئاكرێ  .ــ گ 20 
 .2006 چریا ئێكێ

،  32ــ31مارە ــ موسەدەق توڤی ، " گەریانەك دناڤ ديروكا روژنامەگەریا كوردی دا " ، گوڤارا مەتين ، ژ  .11
 .1994دهوك ، گولانا 

ەيی ، " ، گوڤارا ئاسۆی پەروەردو پێنگاڤێن پشتی دانانا وێ  ــ موسلح مستەفا مەحەمەد ، "پەروەردا ئاكرێ  .12
 .2002، هەولێر، كانوونی يەكەمی  26ژمارە 

ئاسوی  رێڤەچوو" ، گوڤارا ــ ئەحمەد ياسين ، "ئاهەنگا دەرچوویێن پەيمانگەهێن تەكنيكی دهۆك و ئاكرێ  .13
 .2003، هەولێر، ئەيلوولا 35پەروەردەيی ، ژمارە 

 : ــ رۆژناما 2
 2522رە رايەتی ، دهوك،  ژمابگرفتی بەرچاو"، روژناما  و هەندێ  ــ بەهادين ، "پەيمانگای ماموستايان لە ئاكرێ 

 ،9/2/1998. 
  : ت ــ چاڤپێكەفتن

 ل باژێرێ  1956. ل سالا ئاكرێ  ل باژێرێ  13/9/2021ــ چاڤپێكەفتن ل گەل كەمال رەمەزان ئاكرەيی ل رۆژا  .1
كویا موستەنسریە ل سالا ل زان ا ئادابێپشكا پەرتوكخانايە ل كوليژ  ەرچوویێژ دايك بوویە، د يێ ئاكرێ 

 و تەلفزیونا ئاكرێ  ئێزگەها ئاكرێ  ل ئێزگەيا كوردی ل بەغدا وەكو بێژەركاركریە، دەمێ 1980، ل سالا 1979
الێ و تەلفزیونا كوردستنان كەن  كوردستان ــ ئاكرێ  هاتنە دامەزراندن  وەكو رێڤەبەر و بێژەر ل ئێزگەيا دەنگێ

يە، هەروەسا  كوردستان ــ ئاكرێ  ئێزگەيا دەنگێ هەتا نوكە رێڤەبەرێ  1994كاركریە، هەر ل سالا  ئاكرێ 
هەرە  يرێ وەكو بێژەر ل كەنالێ )كوردستان تيڤی( كاركریە. كەمال رەمەزان ئێك ژ نڤيسەر و بێژەر و شاع

و  دستانێچەندين ديوانێن شيعرا يە، ل چەندين رۆژنامە و گوڤارێن كور  ئاكرێيە و خودانێ باژێرێ  گرنگ يێ
 .كاركریە عيراقێ

سالا  : ژ دايك بوویێ ئاكرێ  ل باژێرێ  10/1/2022بار ل رۆژا الجــ چاڤپێكەفتن ل گەل سەردار بەحری عەبد .2
هاتە دامەزراندن وەك ماموستا ل  2005ل پشكا ئنگلێزیە، ل سالا  برواناما دكتورايێ ، هەلگرێ 1963

، هەتا نوكە ژی هەر پەيمانگەها تەكنيكی ئاكرێ  بوو راگرێ  2006، ل سالا پەيمانگەها تەكنيكی ئاكرێ 
 .ماموستايە ل پەيمانگەهێ

سالا  . ژدايك بوویێ ئاكرێ  ل باژێرێ  12/1/2022ــ چاڤپێكەفتن ل گەل فازل يوسف ئورەماری ل رۆژا  ك 
 1975، ل سالا 1974ل سالا  دهوكێ ن ل باژێرێ پەيمانگەها ماموستايا ، دەرچوویێئاكرێ  ل باژێرێ  1956

 كەمەكا هات دامەزراندن، پشتی چەند سالەكا بۆ باژێرێ  وەكو ماموستا ل گوندێ  سەر ب پەروەردەيا دهوكێ
سەرپەرشتار، نوكە ژی  وەكو ماموستا هاتە دامەزراندن، هەروەسا ب بورینا ماوەيەكی بوو ماموستايێ ئاكرێ 

 .هاتيە خانەنشين كرن  يێ
سالا  : ژدايك بوویێئاكرێ  ل باژێرێ  12/1/2022عەبدولرەحمان شەعبان پيرو ل رۆژا  ــ چاڤپێكەفتن ل گەل .4

، هەر ل هەمان سالا 1962سالا  هەولێرێ  خانەيا ماموستايانا ل باژێرێ  ، دەرچوویێئاكرێ  ل باژێرێ  1942
بخانا )عقرە الاولی(، ما قوتا بوو رێڤەبەرێ  1991، و ل سالا ئاكرێ  وەك ماموستا هاتە دامەزراندن ل باژێرێ 

 .ێ2016رێڤەبەر هەتا هاتيە خانەنشين كرن ل سالا 
سالا  . ژدايك بوویێئاكرێ  ل باژێرێ  29/3/2022ــ چاڤپێكەفتن ل گەل مەحەمەد صالح رسول ل رۆژا  .5

ئێزگەها  بوویە رێڤەبەرێ  2002پارتی ديموكراتی كوردستان، ل سالا  بوویە كادرێ  1981، ل سالا 1958
ل پەيمانگەها تەكنيكی  راگەهاندنێ ل بەشێ برواناما دبلومێ 2004، ل سالا كوردستان ــ ئاكرێ  ەنگێد

، هەتا نوكە رێڤەبەریا شەهيد و ئەنفالا/ئاكرێ  بوویە رێڤەبەرێ  2007دەست خۆڤە ئينايە، ل سالا  هەولێرێ 
 .ژی هەر رێڤەبەرە

ل  1976. ژدايك بوویا سالا  ئاكرێ  ل باژێرێ  11/7/2022ــ چاڤپێكەفتن ل گەل سرود سامی يەحييا ل رۆژا  .6
هاتە دامەزراندن، هەلگرا  ل زانكویا دهوكێ وەكو فەرمانبەر ل كوليژا فيتەرنەرێ  2001بەغدا، ل سالا  باژێرێ 

، نوكە ژی ماموستايە ل زانكویا ل كوليژا فيتەرنەری ل زانكویا دهوكێ ێ2005باوەرناما ماستەرێيە ل سالا 
بوو ل سەر هەمی قوتابيێن ل  خولێ بوو، دەرچوویا ئێكێ ەلاحەدين، سرود سامی ئێك ژ قوتابيێن ڤێس

 .خولێ دا پشكدار
 ل باژێرێ  1950سالا  . ژدايك بوویێل ئاكرى  17/7/2022ــ چاڤپێكەفتن ل گەل زیوەر عەتەلا مفتی ل رۆژا  .7

 1975، ل سالا 1972/1973یا بەغدا ل سالا ل زانكوو  پشكا كوردی ل كوليژا ئادابێ مووسل، دەرچوویێ
، ولێرێ هاتە ڤەگوهاستن بۆ هە 1982كەربەلا، ل سالا   ئێكەم جار هاتە دامەزراندن وەكو ماموستا ل باژێرێ 

پەروەردەيی،  بوو سەرپەرشتێ 2001، ل سالا ئاكرێ  هاتە ڤەگوهاستن بۆ باژێرێ  1990پشتی هنگی ل سالا 
 .ين كرن هاتە خانەنش 2018ل سالا 

 : ــ پەرتووك ث
 : كوردی ــ پەرتووكێن ب زمانێ 1

 . ( ێ10گەرا ) ەكنيكی ئاكرێ دەرچوویێن پەيمانگەها ت ــ رێبەرێ   (
 (.2020، )تەهران ،  (2020ــ1950) ل ئاكرێ  ، ديروكا روژنامەڤانيێ مووەتــ زێرڤان  .2
، )دهوك ،  ، چاپا دووێ  پارێزگەها دهوكێل  دەزگەهێن راگەهاندنێ ــ هەكار عبدالكریم فندی ، رێبەرێ  .3

2013.) 
 (.2005، )هەولێر ،  2002ــ1939ــ وەسفی حەسەن ردێنی ، ئێزگە و تەلەفزیونێت كوردی  .4
،  شەشێ ، بەرگێ ــ وەسفی حەسەن، "تەلفزیون ل دەڤەرا بەهدينان" ل : ئينسكلوپيديا پارێزگەها دهوكێ .5

 (.2017)دهوك ، 
 . ( ، چاپا دووێ 2012،)دهوك ،  2005ــ1950مەگەری ل دەڤەرا بەهدينانــ وصفی حسن ، روژنا .6
 (.2013(، )هەولێر ، 1993ــ1975ــ ئيسماعيل تەنيا، رابەری رۆژنامەگەریی كوردی )ئازاری  .7
 : عەرەبی ــ پەرتووكێن ب زمانێ 2 .8
 (.2013انيە ، )بيروت ، ثبعە الطالزبيدی ، موسوعە السياسە العراقيە ، ال طيفــ حسن ل .9

 (.2006ریق الی دولە كرديە "دراسە تحليليە نقديە" ، )دهوك ، طــ رشيد كریم خان عقراوی ، ال .10
 . 2012ئاكری ، ئاكری ... التاریخ و المستقبل ، تموز  ةبلدي ةــ رئاس .11
 (.1997بيقاتە فی كوردستان ، )دهوك ، طو ت 986يب و تيلی امين ، القرار طــ عبدالعزیز  .12
 (.1995ە دهوك ، )دهوك ، ظندی و أخرون ، دليل محافــ عبدالكریم ف .13

